
iftfije' fivtleg.
eiva kvweleg

ag weita ein g/tand.

Nedenstående sanningsord er av presten
Anders Hovden, som døde for en tid siden:

Det er knappe og vonde tider no; folk ot-
tast det skal verta hunger og svelting. Det
kan nok henda. Me hev havt det godt her
i landet lenge. Betre kan hende enn i dei
fleste andre land. Men folket vårt hev

•vore nøgd. Dei fleste klagde med fulle ma-
gar. Mange av oss hey visst godt av å måtte
spenna beltereimi inn, minka i klædi, og
læra sparsemd.

Ja, det trugar med naudsår. Men det skal
ikkje vera so fårleg å liva tarveleg og
svelta ein grand.

Det var borkebrødstid i 1812-14, og
ikring dei åri. Det var vel nokre sveklin-
gar som svalt i hel, men flestalle livde seg
igjennom; og mange — just av dei — srart
eldgamle. Mormor mi vart 97 år. Ho for-
talde ofte om kor ho svalt i sin ungdom.

Eg med svalt i mi læretid i Oslo. Var all-
tid underernært. Og eg er no 81 år. Men
mange av kameratane som hadde det flust
opp med både mat og drikke, dei er longe
sidan avlidne.

Me kjenner til at i seinare år hev lækja-
rane teke til med sveltekurar mot fleire
magesjukdomar. Dei svelt opptil ei vikes tid,
og fær berre drikka vatn. Og det skal ha
hjelpe mange. Gandhi hev vel alle høyrt
gjete? Han tek lange sveltekurar rett som
det er; men liver gjer han.

Anders Hovden.

Det var ikkje flust for Jesu.læresveinar
alltid. Meles: Dei plukka aks av åkrane
dei gjekk framum og gnudde kornet med
nevane. Det var deira middagsmat den
dagen.

Det var vel meir enn ein gong dei vart
nekta hus. Og nista var fulla ikkje so raust.
Jesus sat tyst og svolten i Sikem, læresvei-
nane var nede i byen og skulde kjøpa mat,
men han gløymde både mat og drikke for
å frelsa eit stakkars menneskje. «Min mat
er å gjera Guds Vilje., sa han.

Eg hev ført kyrkjebøker i 40 år, og merka
meg at det er småkarsfolk som liver lengst,
dei som hev havt lite å liva av. Det er eit
sant ord: Det er fleire som et seg i hel enn
som syelt i hel.


